
Annotatsiya.

Ushbu magqolada oliy tibbiy ta’'lim muassasalarida ingliz tilini o‘qitish jarayoniga
simulyatsion texnologiyalarni integratsiya qilishning didaktik modeli tahlil qilingan.
Tadqiqot doirasida pediatriya yo‘nalishi talabalarining kasbiy va kommunikativ
kompetensiyalarini rivojlantirishda an’anaviy hamda simulyatsion metodlarning
samaradorligi qiyosiy o‘rganildi. Pedagogik eksperiment natijalari shuni ko‘rsatdiki,
simulyatsion ssenariylar, virtual reallik va Obyektiv tizimlashtirilgan klinik imtihon
(OSCE) elementlaridan foydalanish talabalarning kasbiy tildagi o‘zlashtirish
ko‘rsatkichini 13,3% ga oshirgan. Tadqiqot xulosalari tibbiy ingliz tilini o‘qitish
metodikasini takomillashtirishga xizmat qiladi.

Kalit so‘zlar: tibbiy ta’lim, didaktik model, ingliz tili, simulyatsion texnologiyalar,
kasbiy-kommunikativ kompetensiya, OSCE, standartlashtirilgan bemor..

JTAJTAKTUYECKAS MOJEJIb IPENOJABAHUS AHTJIMACKOI'O A3bIKA B BBICHIEM
OBPA3OBAHMUN HA OCHOBE CUMYJIAIIMOHHBIX TEXHOJIOI' U

ﬁnrnTanneBa Ho3umaxoH (DapXOA)KOH KHM3H

(Depl"aHCKI/Iﬁ MeﬂI/ILlI/IHCKI/Iﬁ HHCTUTYT O6I.LIECTBeHHOFO 310pOBbA, IpenoaaBaTe/b.

AHHOTanMA.

B fmaHHOW cTaTbe aHAMU3UPYeTC MAUJAKTHYEeCKas MOJleib WHTerpanuu
CUMYJISILIMOHHBIX TEXHOJIOTUH B MpOLiecC NpenoJiaBaHus aHIJIMUCKOro s3blKa B
BBICIIMX MeJUIIMHCKHUX 00pa30oBaTeJbHBIX yYpEeXJeHHsX. B paMKax wucciemsoBaHUsS
OblJTa TpOBeJZieHa CpaBHUTEJbHAss OIlleHKa 3PEeKTUBHOCTH TPAAULUOHHBIX U
CUMYJISILIJMOHHBIX METOJ0B B Pa3BUTUM NpodecCHOHANbHBIX WU KOMMYHHUKATHUBHBIX
KOMIIETEHIIMH CTY/eHTOB HamnpaBJyeHus1 «lleguaTpusi». Pe3yabTaThl MeJaroru4eckoro
3KCIepUMeHTa TI0Ka3aJid, 4YTO WCIOJIb30BaHHE CHUMYJISIMOHHBIX CLiEHApHEB,
BUPTYaJbHOW peaJbHOCTU U 3j7eMeHTOB OObEKTUBHOTO CTPYKTYpPHUPOBAHHOTO
KJIMHUYECKOTO 3K3aMeHa (0OCK3) MOBBICUJIO nokasaTeJlb YCBOEHUS
npodeccHoHaNbHOTO A3bIKa CTyAeHTaMu Ha 13,3%. BeIBoAbI HcC/ie0BaHUS MOCAYKAT
COBepILEHCTBOBAHUIO METOIUKU NPeNoJaBaHusl MeJMLIUHCKOTO aHTJIMHCKOTO S13bIKa.

KnwueBble cji0Ba: MeAUIMHCKOe 00pa3oBaHUe, AUJAKTHYECKas MO/JeJb,
AHTJTUHACKUU SI3BIK, CUMYJISIIIUOHHbBIE TEXHOJIOTUH, npodeccuoHaIbHO-
KOMMYHUKaTHBHas komneTeH1us, OCKJ, ctanapTU3upoBaHHbIN MallMEeHT.

A DIDACTIC MODEL FOR TEACHING ENGLISH IN HIGHER EDUCATION BASED ON
SIMULATION TECHNOLOGIES

Yigitaliyeva Nozimaxon Farxodjon qizi

Pedagogika,Psixologiya

Fergana Medical Institute of Public Health, Lecturer.

Abstract.

This article analyzes the didactic model of integrating simulation technologies into
the English language teaching process at higher medical educational institutions. Within
the scope of the study, a comparative analysis was conducted on the effectiveness of
traditional and simulation methods in developing the professional and communicative
competencies of pediatric students. The results of the pedagogical experiment
demonstrated that the use of simulation scenarios, virtual reality, and elements of the
Objective Structured Clinical Examination (OSCE) increased the students’ professional
language acquisition rate by 13.3%. The findings of the research will serve to improve the
methodology for teaching medical English.

Keywords: medical education, didactic model, English language, simulation
technologies, professional-communicative competence, OSCE, standardized patient..

Kirish. Bugungi globallashuv davrida barcha kasb egalari, xususan, tibbiyot mutaxassislari uchun chet tillarini
shaxsiy, professional va akademik magqsadlarda o‘rganish ehtiyoji muttasil kuchaymoqda. An’anaviy til o‘rganish
usullari ko‘pincha grammatik tarjima va yodlashga asoslangan bo‘lib, zamonaviy tibbiyot talabalarining amaliy
muloqotga bo‘lgan ehtiyojlarini to‘liq qondira olmaydi. Oliy ta’lim muassasalarida qo‘llanilayotgan zamonaviy o‘qitish
usullari muloqotni, talabaning avtonomiyasini va amaliy tildan vaziyatli foydalanishni birinchi o‘ringa qo‘yadi.

Tibbiy ta’limda texnologik yutuqlar joriy etilishi va bemor xavfsizligiga e’tibor ortishi sababli an’anaviy o‘qitish
usullari ilg‘or texnikalar, jumladan, simulyatsion ta’lim bilan to‘ldirilmoqda. Sogligni saqlash sohasi mutaxassislari va
bemorlar o‘rtasida samarali aloga o‘rnatish yuqori sifatli tibbiy yordam ko‘rsatishning muhim omilidir. Shu sababli
bo‘lajak shifokorlardan ingliz tilidan ham axborot quroli, ham yangi bilimlarni o‘zlashtirish va kasbiy muloqot vositasi
sifatida foydalana oladigan kompetensiyaga ega bo‘lish talab etiladi. Tibbiyot oliy o‘quv yurtlarida ingliz tilini
o‘qitishning bosh maqgsadi — chet tilini professional darajada biladigan, madaniyatlararo muloqotda ishtirok etishga
tayyor hamda xorijiy klinik ma’lumotlarni bemalol tahlil gila oladigan raqobatbardosh mutaxassisni tayyorlashdir.

Ushbu didaktik ehtiyojni qondirish uchun simulyatsiya, manekenlar va boshqa simulyatsiyaga asoslangan ta’lim
usullaridan foydalanish o‘zining arzonligi, xavfsizligi hamda qayta foydalanish mumkinligi tufayli tobora ommalashib
bormoqda [7]. Simulyatsion ta’lim talabalarga klinik ko'nikmalarni xavfsiz va boshqariladigan muhitda mashq qilish
imkonini beradi hamda hayotiy vaziyatlarni yengish uchun real ssenariylarni taqdim etadi [1]. Zamonaviy tibbiy
ta'limda interfaol metodlarni integratsiya qilish kasbiy muloqotni rivojlantirishning asosiy omiliga aylanmoqda.
Xususan, Jamoaga asoslangan o‘qitish (Team-Based Learning - TBL) yondashuvini tibbiy ingliz tili darslariga tatbiq
etish orqali talabalarda hamkorlikda ishlash va klinik muammolarni guruh bo‘lib xorijiy tilda hal qgilish ko‘nikmalari
shakllantiriladi [9]. TBL metodikasi simulyatsion muhit bilan birlashganda talabalar nafaqat individual, balki jamoaviy
klinik qaror gabul qilish jarayonida ingliz tilidagi kasbiy terminologiyadan faol foydalanishga o‘rganadilar.

Bundan tashqari, an’anaviy fantomlar bilan bir qatorda 3D simulyatsion texnologiyalarga asoslangan klinik
holatlarning (3D simulation-based clinical cases) o‘quv jarayoniga Kkiritilishi ta’lim realizmini sezilarli darajada
yuksaltiradi [10]. 3D formatidagi vizualizatsiya talabalarga anatomik tuzilmalar va patologik jarayonlarni chuqur
anglagan holda, “standartlashtirilgan bemor” bilan ingliz tilida ishonchli, to‘gri va argumentli muloqot qurish
imkonini beradi. Bu kabi ilg‘or va realistik texnologiyalarning aniq didaktik modellarini yaratish bugungi kunda oliy
tibbiy ta’lim oldida turgan eng dolzarb vazifalardan sanaladi.

MATERIAL VA METODLAR

Ushbu tadqiqot tibbiyot oliy ta’lim muassasalarining “Pediatriya ishi” yo‘nalishi talabalariga ingliz tilini
o‘gitishda simulyatsion metodlarni qo‘llash samaradorligini aniqlash maqsadida maxsus pedagogik eksperiment
shaklida tashkil etildi.

Tadqgiqot obyekti sifatida Farg‘ona jamoat salomatligi tibbiyot instituti, Andijon davlat tibbiyot instituti hamda
Namangan Impuls tibbiyot institutida tahsil olayotgan jami 348 nafar talaba jalb qgilindi. Olingan ma’lumotlarning
xolisligini ta’'minlash maqsadida talabalar ikki guruhga ajratildi: an’anaviy usulda ta’lim oluvchi nazorat guruhi (172
nafar) va ingliz tili darslarida simulyatsion texnologiyalar qo‘llanilgan tajriba guruhi (176 nafar). O‘quv jarayoni tabiiy
sharoitda, amaldagi o‘quv dasturlariga sun’iy o‘zgartirishlar kiritilmagan holda amalga oshirildi.

Tadqiqot quyidagi bosqichlarda olib borildi:

1. Tashkiliy-diagnostik bosqich. Tajriba boshlanishidan oldin talabalarning ingliz tilidagi boshlang‘ich bilim va
kasbiy-kommunikativ kompetensiyalari darajasini aniglash maqsadida English Language Placement Test (A2-B1l
daraja) hamda diagnostik so‘rovnomalar o‘tkazildi.

2. Asosiy eksperimental bosqich. Nazorat guruhida darslar an’anaviy metodlar asosida olib borildi. Tajriba
guruhida esa ingliz tili mashg‘ulotlariga simulyatsion texnologiyalar integratsiya qilindi. Jumladan, interfaol klinik
vaziyatlar tahlili, “standartlashtirilgan bemor” bilan muloqot, rolli o‘yinlar (case-study), fantom va manekenlar,
virtual reallik (VR) texnologiyalari hamda virtual trenajyorlardan foydalanildi. Talabalar ingliz tilida “Child with
Fever”, “Routine Physical Examination” va “Immunization and Hygiene” kabi real klinik ssenariylar asosida
anamnez yig‘ish, tashxisni tushuntirish va davolash bo‘yicha tavsiyalar berish ko‘nikmalarini rivojlantirdilar.

Tajriba guruhida qo‘llanilgan asosiy didaktik vositalar quyidagilardan iborat bo‘ldi:

e pediatrik manipulyatsiyalarni bajarishga mo‘ljallangan fantom va manekenlar;

e multimedia va virtual reallik (VR) texnologiyalariga asoslangan virtual trenajyorlar;
e real shifoxona muhitini modellashtiruvchi klinik ssenariylar;

e Obyektiv tizimlashtirilgan klinik imtihon (OSCE) formatidagi topshiriqlar;

e “standartlashtirilgan bemor” ishtirokidagi interfaol rolli o‘yinlar (case-study).

3. Yakuniy baholash bosqichi. Har ikki guruh talabalarining o‘zlashtirish ko‘rsatkichlari yakuniy test hamda
OSCE stansiyalari orqali qayta baholanib, natijalar giyosiy tahlil gilindi.

Tadqiqot davomida OSCE elementlari nafagat yakuniy baholash vositasi, balki o‘qitish jarayonining faol tarkibiy
gismi sifatida ham qo‘llanildi. Ingliz tilidagi kasbiy muloqot kompetensiyasini rivojlantirish magsadida quyidagi
stansiyalar tashkil etildi (har bir stansiya uchun o‘rtacha 10 daqiqa vaqt ajratildi):

1-stansiya - Anamnez yig‘ish. Talaba “standartlashtirilgan bemor” bilan ingliz tilida birlamchi muloqotni
(Building Rapport) amalga oshirib, belgilangan algoritm asosida bemorning shikoyatlarini aniglaydi.

2-stansiya - Routine Physical Examination. 3D simulyatorlar va fantomlar yordamida obyektiv ko‘rik o‘tkazish
jarayonida talabaning harakatlarini ingliz tilida izchil va tushunarli sharhlashi baholandi.

3-stansiya - Diagnosis and Recommendation. Talaba olingan klinik ma’lumotlar asosida tashxisni
tushuntiradi, davolash rejasini muhokama qiladi hamda “Immunization and Hygiene” mavzusida ingliz tilida
profilaktik tavsiyalar beradi [11].

Jarayon davomida ilmiy xolislik va baholashning shaffofligini ta’'minlash magsadida xalqaro standartlarga
moslashtirilgan batafsil checklistlar hamda o‘z-o'zini baholash varaqglaridan foydalanildi. Ularda talabaning tibbiy
terminologiyadan to‘g‘ri foydalanishi, grammatik aniqligi, nutq ravonligi, noverbal muloqot (empatiya) konikmalari
hamda klinik xulosa chiqarish tezligi alohida mezonlar asosida baholandi.

Talabalarning xorijiy tildagi kasbiy-kommunikativ kompetensiyalarini baholash uchun quyidagi mezonlar ishlab
chiqildi: gnoseologik-tahliliy, amaliy-simulyatsion, kommunikativ-deontologik hamda refleksiv-korreksion.
Mazkur mezonlar asosida yakuniy natijalar OSCE stansiyalari, checklistlar va o‘z-o‘zini baholash varaqlari yordamida
kompleks tarzda baholandi.

NATIJALAR

Tajriba-sinov ishlari davomida olingan ma’lumotlar shuni ko‘rsatdiki, simulyatsion texnologiyalarni ingliz tili
darslariga joriy etish pediatriya yo‘nalishi talabalarining kasbiy-kommunikativ ko‘nikmalarini sezilarli darajada oshirdi.

Miqdoriy ko‘rsatkichlar. Dastlabki diagnostika (Pre-test) bosqichida tajriba va nazorat guruhlaridagi
talabalarning bilim va malakalari o‘rtasidagi farq sezilarli emasligi aniqlandi. Tajriba guruhidagi o‘rtacha o‘zlashtirish
ko‘rsatkichi 60,3 % ni, nazorat guruhida esa 58,7 % ni tashkil etdi. Simulyatsion mashg‘ulotlar to‘liq o‘tkazilgach,
yakuniy baholash (Post-test) natijalariga ko‘ra, tajriba guruhidagi o‘rtacha o‘zlashtirish ko‘rsatkichi 72,3 % gacha
ko‘tarildi. An’anaviy usulda o‘qgitilgan nazorat guruhida esa bu ko‘rsatkich bor-yo‘g‘i 59,0 % ni tashkil qildi.

Samaradorlik va statistik isbot. Simulyatsion metodlar asosida o‘gitilgan tajriba guruhi talabalarining
o‘zlashtirish ko‘rsatkichlari nazorat guruhiga nisbatan 13,3 % ga yuqori bo‘ldi. Olingan o‘zgarishlarning ishonchliligi
Styudent va Pirsonning muvofiglik mezonlari yordamida tasdiqlanib, o‘sish dinamikasi qonuniy ekanligi asoslandi.

Olingan umumiy natijalarning aniq dinamikasini kuzatish uchun talabalarning kasbiy-kommunikativ
kompetensiyalari oldindan belgilangan to‘rtta asosiy mezon asosida tahlil qilindi: gnoseologik-tahliliy, amaliy-
simulyatsion, kommunikativ-deontologik hamda refleksiv-korreksion mezonlar. Dastlabki (Pre-test) va yakuniy (Post-
test) baholash natijalari quyidagi 1-jadvalda o'z aksini topgan.

1-jadval. Nazorat va tajriba guruhlarida talabalarning mezonlar bo‘yicha o‘zlashtirish ko‘rsatkichlari
dinamikasi (%)

Tajriba Nazorat Tajriba
Nazorat uruhi uruhi uruhi
Baholash mezonlari guruhi g g g
(Pre-test) (Pre- (Post- (Post-

test) test) test)
Gnoseologik-tahliliy
(Tibbiy terminologiyani 59,2 60,5 60,1 71,4
bilish)
Amaliy-simulyatsion
(Tilni klinik vaziyatda 58,1 59,8 58,5 73,8
qo‘llash)
Kommunikativ-
deolntologlk (Bemor bilan 58,4 60,1 588 74,2
erkin muloqot va
empatiya)
Refleksiv-korreksion
(Xatolarni tahlil qilish, 59,1 60,8 58,6 69,8
debrifing)
o'rtacha umumiy 58,7% 60,3% 59,0% 72,3%
ko‘rsatkich

Jadval ma’lumotlaridan ko‘rinib turibdiki, an’anaviy ta’lim olgan nazorat guruhida yakuniy ko‘rsatkichlar deyarli
o‘zgarmagan (58,7 % dan 59,0 % gacha). Biroq dars jarayoniga 3D simulyatsiyalar, “standartlashtirilgan bemor” va
OSCE stansiyalari integratsiya qilingan tajriba guruhida eng yuqori o‘sish kommunikativ-deontologik (74,2 %) va
amaliy-simulyatsion (73,8 %) mezonlarida kuzatildi. Bu shuni anglatadiki, simulyatsion texnologiyalar talabalarga
shunchaki tibbiy lug‘atni yodlashga emas, balki tilni real klinik vaziyatda spontan tarzda, psixologik to‘siglarsiz
qo‘llashga yordam bergan.

Sifat o‘zgarishlari. So‘rovnomalar va OSCE formatidagi imtihonlar tajriba guruhida jiddiy ijobiy siljishlarni qayd
etdi:

° Terminologik bazaning mustahkamlanishi. Talabalar tibbiy ingliz tili terminologiyasini quruq

yodlashdan ko‘ra, undan amaliy klinik muloqotda aniq va to‘g‘ri foydalanishni o‘rgandilar [6; 155-b.].

° Og‘zaki muloqotdagi erkinlik. Simulyatsion muhit psixologik to‘siglarni bartaraf etdi. Talabalar
“standartlashtirilgan bemorlar” bilan muloqotda kasbiy ingliz tilida o‘z fikrlarini ishonchli va erkin ifoda eta oldilar [4;
275-b.].

° Klinik qaror qabul qilish. Ssenariylar asosida modellashtirilgan stressli holatlar talabalarni ingliz tilida
tezkor fikrlashga va tibbiy qarorlar qabul qilishga majbur qildi [2; 435-b.].

MUHOKAMA

Tadqiqot natijalari shuni ko‘rsatadiki, tibbiy ta’limda ingliz tilini o‘qitishni fagat grammatik-leksik qoidalar
bilangina chegaralab bo‘lmaydi. Xalgaro olimlardan D.M. Gaba [1; 5-b.], M. Aebersold [2; 436-b.], ].B. Cooper [3; 566-b.]
kabi tadqiqotchilar ham oz ishlarida simulyatsion ta’lim talabalarda analitik fikrlash, refleksiv yondashuv va muloqot
ko‘nikmalarini rivojlantirishda muhim pedagogik vosita ekanligini ta’kidlaganlar.

Bizning tadqiqotimiz M. O‘Hara va D. Lane [4; 276-b.], V. Allum [5; 42-b.] hamda G. Sostmann [6; 157-b.] kabi
xorijly izlanuvchilarning xulosalarini to‘ldiradi va ularni mahalliy ta’lim mubhitida tasdiglaydi. Ular ham ingliz tilini
o‘rganayotgan tibbiyot talabalari uchun “standartlashtirilgan bemorlar” va virtual mubhitlar til o‘rganish
samaradorligini keskin oshirishini qayd etganlar. O‘zbekiston misolida o‘tkazilgan ushbu tajriba shuni ko‘rsatadiki,
simulyatsion metodlar orqali til o‘rganuvchilarda haqiqiy shifoxona sharoitiga moslashuv tezlashadi va til o‘rganishdagi
sun’iylik yo‘qolib, sof kasbiy ehtiyojga aylanadi. Shuningdek, talabalarning 13,3 % lik sezilarli osishi xavfsiz muhitda
xatolardan saboq chiqarish (debrifing) amaliyotining naqadar foydali ekanini dalillaydi [7; 22-b.].

Tadqiqotimiz natijasida olingan 13,3 % lik sezilarli o‘sish ko‘rsatkichi nafaqat tilni o‘zlashtirish, balki kognitiv
yuklamaning (cognitive load) pasayishi bilan ham izohlanadi. An’anaviy ta’'limda tibbiyot talabalari xorijiy tildagi
ma’lumotni ongda tarjima qilib, so‘ngra tibbiy xulosa chiqarishga majbur bo‘ladilar, bu esa vaqt talab etadi va stressni
oshiradi. Simulyatsion muhitda esa talabalar vizual, eshitish va kinestetik kanallar orqali tilni to‘g‘ridan-to‘gri klinik
harakatlar bilan bog‘laydilar. Biz joriy etgan jamoaga asoslangan o‘qitish (TBL) va 3D modellashtirishning ingliz tili
darslaridagi uyg‘unligi talabalarning kasbiy avtonomiyasini oshirgani tasdiglandi. Simulyatsiyadan keyingi muhokama
(debrifing) bosgichida talabalarning oz xatolarini mustaqil tahlil qilishi (refleksiv-korreksion mezonda 69,8 %
ko‘rsatkich) xavfsiz psixologik muhit yaratilganligini isbotlaydi. Bemor xavfsizligiga xavf tug‘dirmaydigan bunday
virtual sharoitlar bo‘lajak shifokorlarning ingliz tilidagi ogzaki nutqida ravonlik (fluency) va aniqlikni (accuracy)
barobar rivojlantirishga xizmat qgiladi.

Oliy tibbiy ta’'limda bo‘lajak shifokor-pediatrlarga ingliz tilini o‘qitishda simulyatsion texnologiyalardan
foydalanish an’anaviy o‘qitish metodlariga nisbatan ancha samarali va zamonaviy didaktik model ekanligi ilmiy hamda
amaliy jihatdan isbotlandi. Bu yondashuv talabalarga kasbiy terminologiyani integratsiyalashgan holda o‘zlashtirish,
bemorlar bilan xorijiy tilda samarali va empatik muloqot o‘rnatish, shuningdek, global kommunikativ muhitda erkin
faoliyat yuritish imkonini beradi. Tadqiqot xulosalariga tayanib, kelgusida tibbiyot oliygohlarining xorijiy tillar
kafedralari amaliy o‘quv dasturlariga Obyektiv tizimlashtirilgan klinik imtihon (OSCE) formatidagi simulyatsion
muloqot stansiyalarini keng joriy etish tavsiya qilinadi.

